EGUNEKO ARRETA ZERBITZUA EMATEAGATIKO TASA ARAUTZEN DUEN ORDENANTZA

|.-XEDAPEN OROKORRAK
1. artikulua- Xedea

Araudi hau Eguneko Arreta Zerbitzuari aplikatuko zaio zuzeneko kudeaketaren araubidean.

Il.- APLIKAZIO EREMUA
2. artikulua — Zerga egitatea

Zergapeko egitatea da Basauriko udalerrian arriskuan (23-24 puntu Mendekotasuna Baloratzeko
Baremoan) edo I. graduko mendekotasun-egoeran (25-39 puntu MBBn) dauden edo dagokion
preskripzio teknikoa duten 65 urtetik gorakoentzako Eguneko Arreta Zerbitzua ematea da,
dagokion Udal Araudian zerbitzurako araututakoaren arabera.

11l.- SUBJEKTU PASIBOA
3. artikulua - Kontzeptua

Subjektu pasiboak dira, zergadun gisa, pertsona fisikoak, baldin eta zerbitzu edo jarduerak
eskatzen badituzte edo horien onura edo eragina jasotzen badute.

4. artikulua - Ordaintzera behartuta dauden pertsonak
Honako hauek ordaindu behar dute tasa:

a) Eguneko Arreta zerbitzuaren onura jasotzen duten pertsona fisikoek, baldin eta ez badie
honako artikulu honen b) eta c) ataletan adierazitakoak eragiten.

b) Legezko ordezkari edo egitateko zaintzaile bidez jarduten dutenen kasuan, araudian
ezarritakoari jarraituko zaio. Dena dela, bai kasu batean eta bai bestean, ordezkatuta
dagoen herritarraren errentaren kargura egingo da ordainketa, eta berea izango da
aintzat hartuko den gaitasun ekonomikoa.

c) Zerbitzua erabiltzeko eskatu aurreko bost urteotan ondare-transmisio bat edo
gehiagoren onuradunak izan diren herritarrak, baldin eta eskualdaketa horiek doan egin
badituzte zerbitzuaren erabiltzaileek, eta titularrak ezin baldin badu legokiokeen prezio
publikoa ordaindu, Gizarte Zerbitzuen 2008/12 Legearen 57.6 artikuluan jaso bezala.

IV. ZERGA-KUOTA

5. artikulua - Ahalmen ekonomikoa zehaztea

1. Onuradunak parte hartuko du jasotzen duen zerbitzuaren finantzaketan, bere ahalmen
ekonomikoaren arabera.

2. Zerbitzuaren erabiltzaileak urte bakoitzerako egin beharreko eguneko ekarpena kalkulatzeko,
kontuan hartuko dira zerbitzuaren kostua (zenbat euro egunean) eta erabiltzaile horren
gasturako eguneko ahalmena. Erabiltzailearen ahalmen ekonomiko pertsonalaren edo, hala



bada, bizikidetza-unitateko kideek per capita duten eguneko ahalmen ekonomikoaren
portzentaje bat joko da gasturako eguneko ahalmena.

3. Errentaren arabera zehaztuko da pertsona baten eguneko ahalmen ekonomikoa edo, hala
bada, bizikidetza-unitateko kideek per capita duten eguneko ahalmen ekonomikoa (kasu
horretan ere zenbat euro egunean). Honela kalkulatuko da: aurreko ekitaldiari dagozkion urteko
sarreren zenbateko osoa zati urteari dagokion egun kopurua.

4. Artikulu honetan ezarritako ondorioetarako, hauek izango dira kontuan hartu beharreko
errentak eta diru-sarrerak: ordaindu behar duen pertsonak titular gisa dituen ondasun eta
eskubideen etekinak eta bizikidetza-unitateko kideek titular gisa dituztenenak -lanetik eta
kapitaletik eratorritakoak-, baita haien ordezko guztiak ere.

5. Lan errentatzat joko dira inoren kontura jarduteagatik lortutako ordainsariak, diruzkoak zein
gauzazkoak. Era berean, jarduera ekonomikoen etekinak eta errenta-egozpenak ere zenbatuko
dira.

6. Lan errentekin parekatuko dira gizarte aurreikuspenen arloko edozein araubidek onartutako
prestazioak, baliabide publikoekin edo beste inoren baliabideekin finantzatzen badira.

Halaber, lan errenten ordezko sarreratzat joko dira funts publiko edo pribatuen kargura jasotzen
diren haien ordezko guztiak.

Edonola ere, errenta horiei dagokienez, haien zenbateko gordina hartuko da, urtean jasotako
ordainsari guztiak sartuta.

Ondare-elementuetatik (ondasunak zein eskubideak) datozen sarrera guztiak joko dira kapital-
errentatzat, eta elementu horiek haien benetako etekinen arabera hartuko dira kontuan.

7. Edonola ere, erabiltzaileak jaso edo gozatzeko eskubidea dituen errentak eta edozein sarrera
mota ere kontuan hartuko dira, familiaren ingurunean zaintzeko zaintzaileei laguntzeko
prestazio ekonomikoa (FIZZLPE) barne.

8. Erabiltzaileen ekarpena urtero berrikusi ahal izango da, haren ahalmen ekonomiko
eguneratuaren arabera egokitzeko.

6. artikulua - Salbuespenak, murrizketak eta hobariak

1. Etxebizitza Komunitarioen Zerbitzuaren erabiltzaileak ordaintzetik salbuetsita daude.

2. Gizarte-bazterketako egoeran egoteagatik babes berezia behar duten pertsonen kasuan,
Alkatetzak ekarpena osorik edo zati batean murriztu ahal izango du, kasuaren ardura duen
gizarte-langileak arrazoitutako txostena egin ondoren.

7. artikulua — Zerbitzuaren gehienezko prezioa

Zerbitzuaren truke ordaindu beharreko prezioa gaitasun ekonomiko eta zerbitzuaren
modalitatearen baremoei erreparatuta kalkulatuko da, baina ezin izango da inoiz, modalitatea

eta eskaintzen dituen prestazioen arabera, hurrengo taula honetan jasotako zenbatekoak baino
altuagoa:



EGUNEKO GEHIENEKO

MODALITATEA TARIFA
Egun erdia mantenurik gabe (txanda 1, 3 ordu) 22 €/eguna
Egun erdia mantenurik gabe (2 txanda, 6 ordu) 36 €/ eguna
Egun erdia mantenuarekin (6 ordu) 47 €/ eguna
Egun osoa (9 ordu) 60 €/ eguna
Jantoki-zerbitzua (2 ordu) 12 €/ eguna
Oinarrizko ekarpen horri garraioaren kostua gehitu beharko litzaioke, hala badagokio:
Garraioa | 6,5 €/ eguna

8. artikulua - Ekarpen ekonomikoa kalkulatzeko ehunekoak

Ekarpen ekonomikoa kalkulatzeko ehunekoak, modalitateen arabera, honako hauek dira:

MODALITATEA EKARPENA
Egun erdia mantenurik gabe (txanda 1, 3 ordu) %14
Egun erdia mantenurik gabe (2 txanda, 6 ordu) %18
Egun erdia mantenuarekin (6 ordu) %20
Egun osoa (9 ordu) %30
Jantoki-zerbitzua (2 ordu) %15
Garraioa %5

EEE = min (Tm, p * CEDC)

e EAE = eguneko ahalmen ekonomikoa

e Tg = gehieneko tarifa

e p =modalitatearen ehunekoa

e EAEK = eguneko ahalmen ekonomiko konputagarria

Hau da:
Tg, baldin eta Tg < p - EAEK

EAE =
P - EAEK, baldinetap-EAEK<Tg

Garraioa gehitu behar denean, formula bera aplikatzearen ondoriozko ekarpena gehituko da.

9. artikulua — Tasaren berrikuspena

1. Tasaren zenbatekoa kasu honetan berrikusiko da: zenbatekoa
inguruabar pertsonaletan, bizikidetza-unitatean edo egoera
aldaketarik gertatzen bada.

finkatzeko kontuan hartu diren
ekonomikoan eta ondarean

2. Berrikuste hori ofizioz edo alderdiak hala eskaturik hasi ahalko da.

3. Laguntza ekonomikoa berrikusten denean, berrikustea Administrazioari egotzi ahal zaion
akats batek eragin duenean baino ez da sortuko itzulketarako eskubidea.

10. artikulua - Bizikidetza-unitatea
Ordenantza honen ondorioetarako, bizikidetza-unitatetzat hartuko da zerbitzuaren titularrak
eta haren ezkontideak edo izatezko bikotekideak osatutakoa, baldin eta izatezko bikotea eratu

bada Eusko Jaurlaritzaren maiatzaren 7ko 2/2003 Legean xedatutakoaren arabera.

Horrez gain, bizikidetza-unitateko kide izango dira ere zerbitzuaren titularrarekin bizi diren
hauek:

- Mendetasunik gabeko seme-alabak, 26 urte bete arte, langabezian edo ikasten ari
direnak eta baliabide ekonomikorik ez dutenak, eta, beraz, ekonomikoki bizikidetza-

unitatearen mende daudenak.

- Desgaitasunen bat duten seme-alabak, baldin eta % 33tik gorako desgaitasun-
gradua badute eta ekonomikoki bizikidetza-unitatearen mende badaude.

Pertsona bat ekonomikoki mendekoa dela ulertuko da, baldin eta inolako baliabiderik ez duen
pertsona bakar bati dagokion RMGren zenbatekoa baino etekin konputagarri handiagoak ez
baditu.
11. artikulua — Plaza gordetzea
Aldi baterako absentzien kasuan, zerbitzua ordaintzera behartuta dagoen pertsonak ekarpen
ekonomikoaren % 100 ordainduko du plaza-erreserba gisa, plaza soziosanitario batean sartzen
den kasuan izan ezik; kasu horretan, ekarpen ekonomikoa sarrera-denboraren eta
erabiltzailearen gaitasun ekonomikoaren aurreikuspenaren arabera zehaztuko da.

VI.- SORTZAPENA ETA ZERGALDIA

12. artikulua - Sortzapena

1. Ordaintzeko betebeharra sortuko da erabiltzailea zerbitzuan sartzen den unean edo plaza
esleitzeko ebazpenean adierazten den datan.

2. Ekarpen ekonomikoaren sortzapena likidazioaren xede den hilabetean zerbitzuan benetan
alta emandako egunen arabera kalkulatuko da.

3. Garraio-zerbitzua borondatez eta jakinarazi gabe ez erabiltzeak ez du tasa ordaintzetik
salbuetsiko.

13. artikulua - Ordainketa

1. Ordainketa hilero eta hilabetea bukatutakoan egingo da, zerbitzua ematean oinarrituta,
helbideratutako ordainagiri bidez.

2. 11. artikuluko kasuetan, ordaintzeko betebeharra duen pertsonaren ekarpen
ekonomikoaren% 100 ordainduko da.



VII.- LIKIDAZIOA
14. artikulua - Likidazioa

1. Tasa hau hilero likidatuko da, Gizarte Ekintza Sailak egindako zentsuetan oinarrituta. Horiek
Ogasun Arlora bidaliko dira, kudeatu eta kobratzeko.

2. Ordainketa hilaren muga-egunean egingo da, helbideratutako ordainagiriaren bidez.

IX.- TASEN KUDEAKETA

15. artikulua — Ordenantza honek arautzen dituen tasen likidazio, bilketa eta ikuskapenari
dagokien guztian, baita tributuen arloko arau-hausteen kalifikazioari eta kasu bakoitzari
dagozkion zehapenen zehaztapenari dagokienean ere, jarraituko zaio Bizkaiko Lurralde
Historikoko Zergei buruzko Foru Arau Orokorrean eta hura garatzeko araudian aurreikusitakoari.

AZKEN XEDAPENA

Ordenantza honek erabateko eraginkortasuna izango du behin betiko onarpena eta testu osoa
Bizkaiko Lurralde Historikoko Aldizkari Ofizialean argitaratu eta hurrengo egunetik aurrera, eta
indarrean egongo da hura aldatzea edo indargabetzea erabakitzen ez den bitartean.



